
Shri Chakrapanistotram

ஶ்ரீசக்ரபாணிஸ்தோத்ரம்

ஸூர்யக்ரு’தம்
(கும்ப⁴கோணே ஸுத³ர்ஶந-நரஸிம்ஹ-க⁴டித சக்ரபாணிமூர்தே:ஸ்தோத்ரம் ।)
தே³வதே³வ ஜக³ந்நாத² நமஸ்தே ப⁴க்தவத்ஸல ।
ப்ரபந்நம் பாஹி மாம் விஷ்ணோ க்ரு’பயா புருஷோத்தம ॥ 1॥
அபராத⁴ம் க்ஷமஸ்வாத்³ய மயாऽஜ்ஞாநக்ரு’தம் ப்ரபோ⁴ ।
த்வாம் விநா ஶரணம் நாஸ்தி த்வமேவ ஶரணம் மம ॥ 2॥
சக்ராம்பு³ஜே ஸமாஸீநம் சக்ராத்³யாயுத⁴பூ⁴ஷணம் ।
சக்ரமந்த்ராதி⁴தே³வேஶம் சக்ரராஜமஹம் ப⁴ஜே ॥ 3॥
ஸர்வாவயவஸம்பூர்ணமஷ்டபா³ஹும் த்ரிலோசநம் ।
த³ம்ஷ்ட்ராகராலவத³நம் ப⁴யஸ்யாபி ப⁴யங்கரம் ॥ 4॥
உக்³ரபிங்க³லகேஶாட்⁴யம் ஜ்வாலாமாலாபரிஷ்க்ரு’தம் ।
அப்ரத்³ரு’ஶ்யமநிர்தே³ஶ்யம் ப்³ரஹ்மாண்ட³வ்யாப்தவிக்³ரஹம் ॥ 5॥
அஷ்டாயுத⁴பரீவாரம் அஷ்டஶக்திஸமந்விதம் ।
அஷ்டாரம் சக்ரமத்யுக்³ரம் முஸலம் சாங்குஶம் ததா²॥ 6॥
பத்³மம் த³க்ஷிணபார்ஶ்வே து சதுர்பி⁴ர்பா³ஹுபி⁴ர்வ்ரு’தம் ।
வாமத: ஶங்க²ஸஶரசாபபாஶக³தா³த⁴ரம் ॥ 7॥
ரக்தவஸ்த்ரத⁴ரம் தே³வம் ரக்தமால்யோபாஶோபி⁴தம் ।
ரக்தசந்த³நலிப்தாங்க³ம் ரத்நமாலாவிபூ⁴ஷிதம் ॥ 8॥
தி³வ்யரத்நவிசித்ரேண மகுடேந விராஜிதம் ।
து³ஷ்டநிக்³ரஹகர்தாரம் ப⁴க்தாநுக்³ரஹரூபிணம் ।
ஸுத³ர்ஶநாபி⁴தா⁴நம் த்வாமாத்மநோऽபி⁴முக²ம் ப⁴ஜே ॥ 9॥
அவ்யாத்³பா⁴ஸ்கரஸப்ரபா⁴பி⁴ரகி²லாபா⁴பி⁴ர்தி³ஶோ பா⁴ஸயந்
பீ⁴மாக்ஷஸ்பு²ரத³ட்டஹாஸவிலஸத்³த³ம்ஷ்ட்ர: ப்ரதீ³ப்தாநந: ।

தோ³ர்பி⁴ஶ்சக்ரத³ரௌ க³தா³ப்³ஜமுஸலாந் ஶார்ங்க³ம் ச பாஶாங்குஶௌ
பி³ப்⁴ரத்பிங்க³ஶிரோருஹோऽதித⁴வளஶ்சக்ராபி⁴தா⁴நோ ஹரி:॥ 10॥
மத்⁴யாஹ்நஸூர்யப்ரதிமப்ரகாஶம் பிஶங்க³கேஶம் ஸ்பு²ரத³ட்டஹாஸம் ।
த்ரிரூபதீ³ப்தாம்ப³ரமுக்³ரமீடே³ சக்ரஸ்தி²தம் சக்ரிணமஷ்டபா³ஹும் ॥ 11॥
கல்பாந்தார்கப்ரகாஶம் த்ரிபு⁴வநமகி²லம் தேஜஸா பூரயந்தம்
ரக்தாக்ஷம் பிங்க³கேஶம் ரிபுகுலத³ஹநம் பீ⁴மத³ம்ஷ்ட்ராட்டஹாஸம் ।
ஶங்க²ம் சக்ரம் க³தா³ப்³ஜே ப்ரு’து²தரமுஸலம் சாபபாஶாங்குஶாதீ³ந்
பி³ப்⁴ராணம் தோ³ர்பி⁴ரீட்³யம் மநஸி முரரிபும் பா⁴வயே சக்ரபாணிம் ॥ 12॥
த்ரிணேத்ரம் சதுஶ்சக்ரஸம்ஶோபி⁴ஹஸ்தம் ஸ்தி²தம் தஞ்ச பங்கேருஹே யோக³பீடே²

।
மஹோக்³ராக்ரு’திம் காலவித்³யுத்ஸகாஶம் ந்ரு’ஸிம்ஹம் ப⁴ஜே சக்ரபஶ்சாத்ஸுஸம்ஸ்த²ம்
॥ 13॥
இதி ஸூர்யக்ரு’தம் சக்ரபாணிஸ்தோத்ரம் ஸம்பூர்ணம் ।

